भारत सरकार
वित्त मंत्रालय 
वित्तीय सेवाएं विभाग
राज्य सभा 
अतारांकित प्रश्न संख्या 4081
(जिसका उत्तर 03 अप्रैल, 2018/13 चैत्र, 1940 (शक) को दिया जाना है)
इरादतन चूककर्ताओं के विरुद्ध मामलों की स्थिति
4081.
डा॰ के॰ वी॰ पी॰ रामचन्द्र रावः 
क्या वित्त मंत्री यह बताने की कृपा करेंगे किः
(क)
क्या यह सच है कि सरकारी क्षेत्र के विभिन्न बैंकों ने इरादतन चूककर्ताओं के विरुद्ध अनेक मामले तथा देय राशि की वसूली हेतु मुकदमे दायर किए हैं, यदि हां, तो तत्संबंधी ब्यौरा क्या है;

(ख)
चूककर्ताओं के विरुद्ध दर्ज मामलों तथा उनसे वसूली किए जाने के लिए दर्ज मुकदमों की संख्या कितनी-कितनी है; और
(ग)
इस संबंध में, ऐसे मामलों में संलिप्त व्यक्तियों की संख्या और उनसे वसूली जाने वाली तथा पहले से ही वसूली जा चुकी राशि का ब्यौरा क्या है?
उत्तर
वित्त मंत्रालय में राज्य मंत्री (श्री शिव प्रताप शुक्‍ल)
(क) से (ग): 31.12.2017 की स्थिति के अनुसार, सार्वजनिक क्षेत्र के बैंकों द्वारा दी गई सूचनानुसार, पीएसबी ने 9,063 मामलों में इरादतन चूककर्त्ता घोषित किए हैं, जिनमें 20,223 व्यक्ति शामिल थे और कुल 1,10,050 करोड रुपए की राशि थी। इरादतन चूककर्त्ता के खिलाफ 2,108 एफआईआर दर्ज की गई थी और 1,02,475 करोड़ रुपए की वसूली हेतु इरादतन चूककर्त्ताओं के खिलाफ 8,462 मुकदमे दर्ज किए गए हैं।
पीएसबी द्वारा दिए गए आंकड़ों के अनुसार, वित्तीय वर्ष 2014-15 से 2017-18 (31.12.2012 तक) के दौरान इरादतन चूककर्त्ताओं से 4,108 करोड़ रुपए की राशि वसूल की जा चुकी है।
***
